
MOHAMED AZMIN ALI

ABDUL HADI AWANG

Azmin wajar contohi Hadli
yang tahu kekuatanny

Oleh ZULKIFLI JALIL
pengarang@utusan.com.my

NAMPAK benar tiada kesepakatan
walaupun berlabelkan ‘pakatan’.
Apabila Lim Guan Eng secara
terbuka menghentam Datuk Seri
Mohamed Azmin Ali yang memper-
soalkan tindakannya menyingkir-
kan dua wakil PKR dari menerajui
dua agensi di bawah syarikat milik
kerajaan (GLC) negeri kerana isu
pendirian berkecuali dalam sidang
DUN November tahun lalu, jelas
nampak ketara tidak
akan ke mana hala tuju
pakatan harapan.
Pantang diusik sedi-
kit, melatahlah Guan
Eng meskipun Moha-
med Azmin memper-
tahankan pendiriannya
itu atas kapasitinya se-
bagai Timbalan Pre-
siden PKR ketika pre-
sidennya, Datin Seri Dr.
Wan Azizah Wan Ismail
kelihatan ‘kurang ber-

maya’ untuk membela LIMGUANENG

kedua-dua ADUN dari
negeri asal suaminya itu.

Nampaknya Mohamed Azmin
meraih pengajaran berguna dari-
pada tempelak Guan Eng.

Barangkali Menteri Besar Sel-
angor ini sudah mula buka mata
terhadap nasib yang menimpa Pas
disingkirkan daripada pakatan
pembangkang (dulunya pakatan
rakyat) setelah tidak sehaluan de-
ngan Guan Eng.

Cuma dalam pertelagahan Guan
Eng dengan Datuk Seri Abdul Hadi
Awang tempoh hari, Presiden Pas
itu bijak ‘membaca’ rentak Guan
Eng meskipun suatu ketika Abdul
Hadi sedikit goyah setelah Guan
Eng secara tiba-tiba membuat
keputusan pelik - sekadar memu-
tuskan hubungan DAP dengan Ab-
dul Hadi seorang, tidak Pas secara
keseluruhan.

Namun, kerana barangkali sudah
tidak tertahan gagal ‘menguasai’
Abdul Hadi dan pengikut Pas pun

tidak boleh ‘dimakan’nya, ditam-
bah demi menjamin kelangsungan
sokongan pengundi tegarnya dari-
pada kaum terbabit, Guan Eng dan
pakatan akhirnya mengambil tinda-
kan drastik menyingkirkan Pas dari

pakatan.
Sebaliknya beberapa pemimpin
kanan daripada Pas

pula berjaya ‘dipan-
cing’ keluar untuk
membentuk PAN. 7"

5 Apakah benar PKR

- bakal ‘ditelan’ dan me-

/ ngalami nasib yang |

¥ sama seperti Pas jika |
masih kekal menjalin

) kerjasama dengan DAP
dalam pakatan hara-
pan?

‘Pukulan’ Guan Eng
terhadap Mohamed
Azmin hanyalah tem-

pias  sahaja  untuk
menunjukkan kepada PKR dan PAN
‘kedudukan mereka yang sebendr’
dalam pakatan pembangkang hari ini. |
Mungkinkah DAP kini cukup
yakin untuk mengetuai pakatan
pembangkang pada pilihan raya
umum ke-14 nanti setelah percaya
bahawa kesemua kerusi DUN di Sel- |
angor dan beberapa negeri tertentu |
merupakan kerusi-kerusi  yang |
meliputi pengundi bercampur (Me- |
layu dan Cina sama bilangannya)?
Perkiraan itulah yang terjadi
apabila penyingkiran Pas dari pa-
katan dibuat tanpa rasa bimbang
setelah dikaji bahawa rupa-rupanya |
daripada 15 kerusi DUN yang dime-
nangi Pas di Selangor pada 2013,
hanya DUN Bangi yang solid ma- |
joriti peratusan pengundi Melayu.
Barangkali untuk berdepan de-
ngan Guan Eng ini, Mohamed |
Azmin kena ikut jejak Abdul Hadi -
yang tidak mengalah walaupun ‘di-
suluh terja’ anak Lim Kit Siang itu.

DUN Selangor tiada kuasa keluar saman - Peguam

PUTRAJAYA 25 Feb. - Dewan Un-
dangan Negeri (DUN) Selangor
tidak mempunyai kuasa menge-
luarkan saman bagi menuntut
peguam Datuk Mohd. Hafarizam
Harun menghadap Jawatankuasa
Hak dan Keistimewaan dewan itu
untuk menjawab tuduhan kerana
menghina sidang Dewan.

Peguam Datuk Firoz Hussein
Ahmad Jamaluddin berhujah di
Mahkamah Persekutuan, DUN Sel-
angor tidak mempunyai kuasa ber-
buat demikian terhadap individu
yang bukan anggota sidang DUN
bagi menjawab tuduhan yang di-
lakukan di luar Dewan.

Hujahnya, saman itu dikeluar-
kan terhadap Mohd. Hafarizam

selaku peguam kepada bekas
Ahli Dewan Undangan Negeri
(ADUN) Pelabuhan Klang, Badrul
Hisham Abdullah ekoran tin-
dakan beliau menghantar surat
tuntutan bayaran kos mahkamah
RM40,000 kepada Speaker DUN
Selangor ketika itu, Datuk Teng
Chang Khim.

Bagaimanapun, Mohd. Hafari-
zam dituduh menghantar surat
berkenaan yang mengandungi
bahasa dianggap kesat, biadab
dan mengancam menyebabkan
saman dikeluarkan pada 12 April
2011 yang mengkehendakinya
hadir di hadapan jawatankuasa
itu.

Hujah Firpz Hussein, perbuatan

menghantar surat tuntutan mela-
lui peguam yang mewakili Chang
Khim dilakukan di luar sidang De-
wan dan tidak langsung menyentuh
sebarang prosiding DUN.

Sehubungan itu, hujah beliau,
sebarang tuntutan yang dikeluar-
kan agar peguam tersebut meng- -
hadap jawatankuasa tersebut tidak
perlu dikuatkuasakan manakala
sebarang resolusi yang diluluskan
berhubung perkara itu, adalah ter-
batal dan tidak sah.

Hujah peguam, anak guamnya
tidak mempunyai cara selain ke
mahkamah untuk mendapatkan
perlindungan bagi mengetepikan
saman yang dikenakan terha-
dapnya.

Mex2: Sembilan premis ingkar dirobohkan

SEPANG 25 Feb. - Pejabat Daerah
dan Tanah Sepang (PDTS) telah
merobohkan sembilan premis
masing-masing premis makanan,
kilang papan, kilang besi; beng-
kel perabot; bangsal kebun dan
penempatan pekerja warga asing
di sekitar peken Dengkil selepas
mengingkari amhan pengosongan
oleh PDTS.

Difahamkan, notis pengosongan
sudah diedarkin kepada pemilik
premis sejak September tahun lalu,
namun premis berkenaan masih
beroperasi seperti biasa.

PDTS terpaksa bertindak agresif
dengan mengeluarkan notis ara-
han pengosongan tapak dalam
tempoh 14 hari bermula 1 Februari
lalu sebelum operasi merobohkan
struktur dan binaan dilakukan hari
ini.

Jurucakap PDTS memberitahu,
arahan pengosongan premis dan
merobohkan binaan dilakukan
bagi memberi laluan kepada pro-
jek pembinaan Lebuh Raya Maju
Expressway 2 (Mex2) sepanjang 18
kilometer yang dijangka bermula

pada Mac ini.

Beliau berkata, pihaknya sebe-
lum ini sudah menghantar notis
pengosongan termasuk peringatan
berkala kepada pemilik sembilan
premis berkenaan namun tidak di-
endahkan.

“Kami, menerima aduan dari-
pada pihak Lebuh Raya Maju Ex-
pressway Sdn. Bhd. (Mex) pada 21
Mei lalu sebelum arahan dan notis
pengosongan dikeluarkan. Tanah
berkenaan adalah tanah kerajaan
yang dicadangkan untuk pembi-
naan Mex2.

""Bagaimanapun, selepas tan-
ah berkenaan diambil pada tahun
2000, projek pembinaan itu ter-
paksa ditangguhkan terlebih dahu-
lu menyebabkan tanah kosong itu
ditawarkan sementara bagi tujuan
pembukaan premis dan pernia-
gaan," katanya.

Tambah jurucakap itu lagi, tin-
dakan penguatkuasaan dan per-
obohan binaan itu mendapat ke-
benaran Kerajaan Negeri Selangor
selepas dipertimbangkan oleh Ma-
jlis Mesyuarat Kerajaan Negeri Sel-

angor (MMKN).

Menurutnya, seramai 80 pega-
wai dan kakitangan pelbagai agensi
yang menyertai operasi bermula
pukul 8 pagi ialah Polis Diraja Ma-
laysia (PDRM); Jabatan Kerja Raya
(JKR); Majlis Perbandaran Sepang;
Tenaga Nasional Berhad (TNB);
Mex; Suruhanjaya Perkhidmatan
Air Negara (SPAN) dan Syarikat
Bekalan Air Selangor Sdn Bhd (Sya-
bas).

“Operasi berjalan lancar tanpa
sebarang kekecohan dan anggota
operasi turut bersama-sama den-
gan pemilik serta pekerja premis
untuk mengosongkan premis sebe-
lum dirobohkan," katanya.

Mengulas mengenai isu ber-
lainan jurucakap itu memberitahu,
mesyuarat pada 16 Februari lalu tu-
rut memutuskan supaya tindakan
meroboh kuil kecil Seri Naga Puth-
uamman dan Kuil Karumariam-
man di Kampung Orang Asli Bukit
Bangkung, di sini ditangguhkan
selama dua minggu bagi memberi
ruang kepada pihak berkepentin-
gan menyelesaikan isu berkenaan.

